
PWYLLGOR CRAFFU PLANT A PHOBL IFANC

DYDD MAWRTH, 14 MEHEFIN 2016

Present: County Councillor Richard Cook(Chairperson)
County Councillors Boyle, Chaundy, Gordon, Joyce, Murphy, 
Dianne Rees a/ac Lynda Thorne

1 :   CADEIRYDD 

Nodwyd yng nghyfarfod Blynyddol y Cyngor a gynhaliwyd ar 26 Mai 2016, y 
penodwyd y Cynghorydd Richard Cook yn Gadeirydd y Pwyllgor hwn.

2 :   PENODI’R PWYLLGOR A’I GYLCH GORCHWYL 

Nodwyd yng nghyfarfod cyfarfod Blynyddol y Cyngor a gynhaliwyd ar 26 Mai 2016, y 
byddai’r canlynol yn ffurfio aelodaeth y Pwyllgor:

Cynghorydd Richard Cook (Cadeirydd);
Cynghorwyr Boyle, Chaundy, Gordon, Govier, Derrick Morgan, Murphy, Rees a 
Thorne.

Mrs P Arlotte (Cynrychiolydd Catholig); Mrs Hailey Smith + Swydd Wag 
(Cynrychiolwyr Rhiant-Lywodraethwyr).a Carol Cobert (Cynrychiolydd yr Eglwys yng 
Nghymru)

Nodwyd yng nghyfarfod cyfarfod Blynyddol y Cyngor a gynhaliwyd ar 26 Mai 2016, y 
byddai’r canlynol yn ffurfio Cylch Gorchwyl y Pwyllgor.

Cylch Gorchwyl

• Craffu, mesur a hyrwyddo gwelliant ym mherfformiad y Cyngor o ran 
cynnig gwasanaethau a chydymffurfio â pholisïau, nodau ac amcanion y 
Cyngor ym maes plant a phobl ifanc, gan gynnwys:

 Gwella’r Ysgol 
 Trefniant yr Ysgol
 Gwasanaethau Cymorth yr Ysgol
 Lles Addysg a Chynhwysiant
 Datblygiad yn y Blynyddoedd Cynnar
 Anghenion Addysgol Arbennig
 Gwasanaethau Llywodraethwyr
 Gwasanaethau Cymdeithasol i Blant
 Partneriaeth Plant a Phobl Ifanc
 Gwasanaethau’r Ieuenctid a Chyfiawnder
 Gwasanaethau Chwarae

 Asesu effaith partneriaethau gyda, adnoddau a gwasanaethau a gynigir gan 
sefydliadau allanol, gan gynnwys Llywodraeth Cymru, gwasanaethau 
llywodraeth leol ar y cyd, Cyrff Cyhoeddus a Noddir gan Lywodraeth Cymru a 
chyrff lled-adrannol anllywodraethol ar effeithiolrwydd gwasanaethau’r Cyngor.



 Adrodd y canfyddiadau yn y cyfarfod Cabinet neu Gyngor priodol a rhoi 
argymhellion ynghylch mesurau a all wella perfformiad y Cyngor a’i 
wasanaethau yn y maes.

PENDERFYNWYD: I gytuno ar y Cylch Gorchwyl a Phenodi Aelodaeth Pwyllgor y 
Pwyllgor Craffu Plant a Phobl Ifanc.

3 :   YMDDIHEURIADAU AM ABSENOLDEB 

Derbyniwyd ymddiheuriadau gan Patricia Arlotte a Hailey Smith.

4 :   DATGAN BUDDIANNAU 

Derbyniwyd Datganiad o Ddiddordeb gan y Cynghorydd Gordon ar gyfer eitem 6 – 
roedd hyn yn ddiddordeb niweidiol gan ei bod yn Ymddiriedolwr y project Grassroots 
ac yn ymddiriedolwr Canolfan Datblygu Cymunedol De Glanyrafon.

5 :   BWRDD DIOGELU CORFFORAETHOL – ADRODDIAD BLYNYDDOL 
2015/16 

Croesawodd y Cadeirydd y Cynghorydd Graham Hinchey i’r cyfarfod fel yr Aelod 
Cabinet dros Wasanaethau Corfforaethol a Pherfformiad a Chadeirydd y Bwrdd 
Diogelu, a Tony Young, Cyfarwyddwr Gwasanaethau Plant. 

Gwahoddodd y Cadeirydd yr Aelod Cabinet i wneud datganiad lle y dywedodd iddo 
fynd yn Gadeirydd ar y Bwrdd Diogelu fis Awst diwethaf ac mae hyn wedi rhoi golwg 
arall i’r Cabinet ar Ddiogelu Corfforaethol, nad yw’n ymwneud â materion gweithredol 
ond yn hyrwyddo gofalu am bobl ifanc yn gorfforaethol; mae’n cynnwys pethau fel 
gwiriadau’r Gwasanaeth Datgelu a Gwahardd a gweithredu prosesau ar draws 
Cyfarwyddiaethau.   Ychwanegodd ei fod yn bwysig codi proffil Diogelu Corfforaethol 
oherwydd ei fod yn gyfrifoldeb i bawb sy’n gweithio i’r Cyngor; ochr yn ochr â hwn, 
roedd angen y cyllid priodol ar gyfer hyfforddiant digonol.   Yr Adroddiad Blynyddol 
hwn yw’r un cyntaf i gael ei gynhyrchu ac mae mewn fformat drafft.

Gwahoddodd y Cadeirydd Gyfarwyddwr Gwasanaethau Cymdeithasol i wneud 
datganiad er mwyn croesawu'r Aelod Cabinet yn ymgymryd â rôl Cadeirydd y Bwrdd 
– dywedodd ef, o’r blaen, y gwelwyd Diogelu Corfforaethol fel cyfrifoldeb i’r 
gwasanaeth, ond erbyn hyn mae ei broffil wedi codi a deellir mai nid dim ond 
cyfrifoldeb gwasanaethau cymdeithasol ac ysgolion yw.  Gan gyfeirio at yr Adroddiad 
Blynyddol, ailadroddodd y Cyfarwyddwr ei fod mewn fformat drafft a bod angen i 
waith gael ei wneud o ran fformatio a bu'n rhaid dileu cyfeiriadau at yr adran 
Archwilio.  Dywedodd mai’r prif fater oedd bod yr adran archwilio wedi nodi nad oedd 
digon o staff yn deall diogelu, pwy oedd y swyddogion arweiniol ayyb, a bod angen i 
bob aelod o staff gael y newyddion diweddaraf ar y mater; byddai hyn yn cymryd 
amser oherwydd byddai'n rhaid ei ymgorffori ond roedd cynnydd yn cael ei wneud.   
Roedd yn bwysig bod aelodau eraill o’r Bwrdd yn deall eu rolau; bellach cafodd 
fframweithiau rheoli perfformiad eu hadnabod; cafodd hyfforddiant ei gychwyn a oedd 
yn cynnwys fideo yn cael ei chynhyrchu fel offer hyfforddi ar gyfer staff nad oeddent 



yn gweithio yn yr amgylchedd diogelu; roedd protocol i Aelodau a chafodd y pwnc ei 
gymryd eisoes i’r Pwyllgor Safonau a Moeseg a’r Cyngor Llawn.

Nododd y Cadeirydd ei fod yn ymddangos bod pethau wedi symud ymlaen o’r sefyllfa 
a ddatganwyd yn yr adroddiad; gofynnod a oedd swyddogion cyffredinol o ledled y 
gyfarwyddiaethau a dywedwyd wrtho bod rhai.

Gwahoddodd y Cadeirydd gwestiynau a sylwadau gan yr Aelodau:

 Ystyriodd yr Aelodau y byddai’n ddefnyddio enwi’r swyddogion cyfrifol; 
dywedodd y swyddogion na chawsant eu henwi yn yr Adroddiad Blynyddol 
oherwydd y gallant newid ond y cânt eu henwi ym mhrotocol yr Aelodau at 
ddibenion cyfeirio.  
Nododd yr Aelodau fod y SAC wedi dweud bod angen egluro rolau, felly dylent 
gael eu datgan yn glir; cytunodd y swyddogion y gallai’r adroddiad gynnwys 
enw’r swyddog yn hytrach na deiliad y swydd.

 Ceisiodd yr Aelodau eglurhad am gynnwys y Bwrdd Diogelu Corfforaethol a 
dywedwyd wrthynt eu bod yn uwch swyddogion, i gyd ar lefel Rheolwr 
Gweithredol neu'n uwch. 

 O ran rheoli perfformiad, gofynnwyd cwestiwn ynglŷn ag a oedd dyddiadau 
targed wedi’u gosod neu a oeddent yn gyfredol.  
Dywedodd y Cyfarwyddwr fod y cynllun mewn perthynas â 2015/16 a bod 
popeth ond 3.3 wedi’i gwblhau.   Sylwodd yr Aelodau ei fod wedi’i ystyried yn 
Ambr a cheision nhw eglurhad ar hyn; dywedodd y swyddogion, pan 
ysgrifennwyd y cynllun yn 15/16, cyfeiriodd codio lliw at y lefel blaenoriaeth, 
nid a oedd wedi’i gwblhau neu beidio.  

 Trafododd yr Aelodau broses adrodd byrddau eraill fel yr LSCB a sut mae hyn 
yn bwydo i mewn i’r Bwrdd Diogelu Corfforaethol; dywedodd y swyddogion fod 
LSCB ac LSAB yn fyrddau a gafodd eu hymgorffori gydag ymagwedd 
Genedlaethol; mae'r Bwrdd Diogelu Corfforaethol yn cymryd lle trefniant 
annigonol lle nad oedd unrhyw bolisïau neu strwythurau ar waith; blwyddyn 
gyntaf y Bwrdd yn anelu at ddatrys hyn oedd hyn ac nawr roedd yn bryd 
gweithredu.

 Ystyriodd Aelod nad oedd digon o wybodaeth yn yr adroddiad blynyddol i 
fodloni pwynt 4 o gynnig yr SAC ynglŷn â chraffu; dywedodd y Cyfarwyddwr 
fod yr adroddiad mewn fformat drafft a bod angen mwy o waith; roedd dod â'r 
drafft i gael ei graffu ar y cam hwn yn ffordd o ymgynghori; gan ei fod ond 
wedi'i sefydlu y llynedd, roedd wedi cymryd amser i gael y mecanwaith ar 
waith a'r flwyddyn nesaf roedd y Swyddogion eisiau sicrhau i'r Aelodau eu bod 
yn gwneud yr hyn maent yn dweud eu bod yn ei wneud; mae SAC wedi gweld 
yr ymatebion ac wedi datgan eu bod yn fodlon ac y cafodd y sylfeini eu gosod 
yn briodol.  Ychwanegodd yr Aelod Cabinet y cafodd cynnydd da ei wneud yn 
ystod yr 8 mis diwethaf yn fras, gan weithio gyda Chaerffili i gael gwiriadau 
cynt gan y Gwasanaeth Datgelu a Gwahardd; mae rhaglenni hyfforddi’n cael 
eu llunio ac mae gwelliannau ar brosesau cyfeirio yn cael eu gweithredu.  
Ystyriodd yr aelodau nad oedd yr adroddiad yn rhoi tystiolaeth o'r cynnydd 
hwn o gwbl ac roedd diffyg gwybodaeth a oedd yn ei wneud yn anodd ei 



graffu.  Cytunodd y Swyddogion ei fod yn adroddiad ysgafn gan ei fod yn fan 
cychwyn a'r flwyddyn nesaf byddai tystiolaeth sylweddol ynddo.

 Trafododd yr Aelodau hyfforddiant a gwnaethant ofyn sut y câi ei ddarparu a’i 
fonitro; dywedodd y Cyfarwyddwr fod ymsefydlu yn bwysig iawn, roedd y fideo 
a gafodd ei chynhyrchu yn ddefnyddiol iawn a bod rhannau ohoni yn 
berthnasol i bob cyfarwyddiaeth fel bod hyfforddiant yn adlewyrchu natur 
gwaith y swyddogion; byddai hyfforddiant a sesiynau briffio ar gyfer staff a 
hefyd pecynnau e-ddysgu; fel rhan o adrodd am berfformiad, byddai angen 
llofnodi pan gwblhawyd yr hyfforddiant ac adroddid ar ganran y staff a 
hyfforddwyd.    Nododd y Cadeirydd y gallai'r pwyllgor ofyn mewn cyfarfod yn 
y dyfodol faint o hyfforddiant y llofnodwyd amdano.

Diolchodd y Cadeirydd i’r Aelod Cabinet a’r swyddogion am fod yn bresennol yn y 
cyfarfod, am roi eu cyflwyniadau a'u datganiadau ac am ateb cwestiynau'r Aelodau.

CYTUNWYD – Bod y Cadeirydd yn ysgrifennu ar ran y Pwyllgor at yr Aelod Cabinet i 
gyfleu eu sylwadau ac arsylwadau.

6 :   GWASANAETH IEUENCTID CAERDYDD 

Croesawodd y Cadeirydd y Cynghorydd Sarah Merry (Aelod Cabinet dros Addysg a 
Sgiliau), Simon Morris (Arweinydd Cyflawniad – Ymgysylltiad a Dilyniant) ac Angela 
Kent (Pennaeth Cyflawniad a Chynhwysiant) i’r cyfarfod. 

Rhoddwyd cyflwyniad i'r Aelodau ar y Cynnig i Ieuenctid Caerdydd. 

Gwahoddodd y Cadeirydd gwestiynau a sylwadau gan yr Aelodau:

 Gofynnodd yr Aelodau am y newyddion diweddaraf am wasanaeth Trelái; 
dywedodd y Swyddogion fod ganddynt yr adeilad sy'n perthyn i'r adran 
Addysg a bod gwasanaethau yn cael eu rhedeg o'r fan honno ond nid oes 
gweithiwr amser llawn yno.

 Trafododd yr Aelodau dysgu ôl-16 nas lleolir yn yr ysgol/a leolir yn y gwaith a 
nododd fod coleg Caerdydd a’r Fro wedi datblygu rhaglen brentisiaeth ôl-16.  

Gofynnodd yr aelodau a oedd addysg ôl-16 yn derm cyffredinol am 
hyfforddiant galwedigaethol.   Dywedodd yr Aelod Cabinet nad oedd yn 
rhagnodol, a bod amrywiaeth o ddewisiadau fel yn y gwaith, gwirfoddoli ac nid 
bob amser mewn cyflogaeth; cyn mis Ebrill y llynedd roedd yn fuddiol i bobl 
fod â berson ifanc gartref nad oedd yn y gwaith; nid yw hyn bellach yn wir, felly 
mae ymgyrch i gael pobl ifanc i mewn addysg neu waith; bellach gyrrir 
llwybrau i mewn i ddysgu/gwirfoddoli sy’n seiliedig ar addysg/gwaith er mwyn 
datblygu sgiliau.  

 Roedd yr aelodau yn ddiolchgar am y drosolwg, a chan eu bod yn ymwybodol 
o’r cynnig a ostyngwyd ers y toriadau yn y gyllideb, gwnaethant ystyried fod 
hyn yn sefyllfa gadarnhaol yng ngoleuni'r heriau o ran cyllid.



 Sylwyd y cyfeiriwyd at weithio'n gydweithrediadol; gofynnodd yr Aelodau a 
oedd timau troseddi’r ieuenctid yn gynwysiedig yn hyn.  
Dywedodd yr Aelod Cabinet eu bod ar nifer o lefelau ac mewn amrywiaeth o 
ffyrdd.

 Sylwodd yr Aelodau fod y ffigyrau ar gyfer cyn-16 yn yr adroddiad wedi’u 
hadrodd fel 592 ac yn y categori Coch, a gofynasant a oedd hollt yn y Ddinas 
neu a oedd hyn ar draws y Ddinas gyfan.   
Dywedodd yr Aelod Cabinet fod ardaloedd penodol sy'n fwy agored i niwed ag 
eraill, cafodd hyn ei gydnabod gan yr adnoddau a roddir i mewn i'r ysgolion.  
Gofynnodd yr Aelodau a oedd hollt yng nghynllun Dug Caeredin hefyd.  
Dywedodd yr Aelod Cabinet fod disgyblion sy'n cymryd rhan yn y cynllun hwn 
yng ngogledd y Ddinas ac yn ddisgyblion dosbarth canol; roedd yn bwysig 
annog pob ysgol i gymryd rhan a rhoi adnoddau i mewn i’r ysgolion hyn ar 
ddechrau cylched y rhaglen.   Roedd cysylltedd â’r Aelodau hefyd yn bwysig 
yn y gymdogaeth; dywedodd yr Aelod Cabinet y byddai hi’n ymdrechu i 
ddatblygu hyn fel darn o waith.

 Ystyriodd yr Aelodau nad oedd yr adeiladau yn cael eu defnyddio i’w llawn 
alluedd a gallent eu cynnig ar gyfer gweithgareddau hamdden/cerddoriaeth.   
Dywedodd yr Aelod Cabinet fod 6 adeilad yn cael eu defnyddio ar gyfer 
gweithgareddau eraill er ni chânt eu defnyddio’n llawn; roedd lle i ddarparu 
gwasanaethau ieuenctid ayyb. gan ysgolion er mwyn defnyddio’r adeiladu a 
darparu incwm.  Ystyriodd yr Aelodau y dylid mesur unrhyw gost fel na 
fyddai’n amhosibl ei fforddio.

 Cyfeiriodd yr aelodau at Gronfa Gymdeithasol Ewrop a gofynnwyd a oedd lle 
ar gyfer cyllid ychwanegol.  
Dywedodd yr Aelod Cabinet fod Cronfa Cymdeithasol Ewrop wedi ei rhannu’n 
ddwy elfen darparu; nid yw’n gronfa enfawr, ond mae’n dod â tua £700 mil o 
arian cyfatebol i mewn dros 3 blynedd; mae elfennau ohono ar gyfer iechyd 
meddwl ac mae Cyngor ieuenctid Caerdydd yn blaenoriaethu iechyd meddwl 
fel y flaenoriaeth fwyaf.

 Ystyriodd yr aelodau y byddai’n ddefnyddiol petai cyflwyniadau cyn y 
cyfarfodydd.

 Gofynnodd yr Aelodau am Grantiau Arloesedd Ieuenctid, ei gyllideb bresennol 
ac am ba mor hir y gellir ei chynnal.  
Dywedwyd wrth yr aelodau fod cyllideb wedi’i diogelu o £260 mil ar gyfer pob 
blwyddyn o gyfnod 2 flynedd ac ymrwymwyd i hyn y llynedd ac eleni.  
Dywedodd yr Aelod Cabinet y bydd rhaid iddynt edrych ar ffyrdd o’i chadw y tu 
hwnt i’r 2 flynedd

 Cyfeiriodd yr Aelodau at VAP a’r bwlch rhwng cyflenwi a galw a gofynasant, yn 
realistig, a yw'n symud llawer o bobl i mewn i addysg a chyflogaeth.  
Dywedodd yr Aelod Cabinet fod yna fwlch, cafodd hyn ei adnabod ac roedd yn 
bwysig edrych ar yr unigolion, pa wasanaeth y gellir dod ag ef i mewn i 
ymyrryd gyda'r person ifanc a beth all sefydliadau eraill ei wneud i helpu; mae 
ysgolion yn nodi pa lefel o ymyrraeth sydd ei hangen. 



Diolchodd y Cadeirydd i’r Aelod Cabinet, a’r swyddogion am fynychu’r cyfarfod, rhoi 
eu cyflwyniadau a'r datganiadau ac am ateb cwestiynau'r Aelodau. 

CYTUNWYD - Bod y Cadeirydd yn ysgrifennu ar ran y Pwyllgor at yr Aelod Cabinet 
er mwyn cyfleu eu sylwadau a’u harsylwadau. 

7 :   STRATEGAETH HIRDYMOR AR GYFER GWELLA YSGOLION – 
STRATEGAETH CAERDYDD2020 – ANELU AT RAGORIAETH 

Croesawodd y Cadeirydd y Cynghorydd Sarah Merry (Aelod Cabinet dros Addysg) a 
Nick Batchelar (Cyfarwyddwr, Addysg a Dysgu Gydol Oes) a Suzanne Scarlett 
(Rheolwr Perfformiad) i’r cyfarfod.

Gwahoddodd y Cadeirydd yr Aelod Cabinet i wneud datganiad gan nodi bod 
safonau’n gwella, rhai ohonynt ar raddfa gynt na Chymru gyfan; mae Caerdydd yn 
ddinas sy’n tyfu a chanddi heriau i’w hwynebu; mae dyletswydd foesol i sicrhau na 
chaiff pobl ar draws y Ddinas i gyd eu heithrio rhag y buddion a’r cyfleoedd bywyd 
llawn a all ddod yn sgil addysg dda.  Ychwanegodd nad oedd ynglŷn â gwelliannau 
academaidd yn unig ond hefyd lles personol pobl ifanc y Ddinas; mae'n bwysig bod â 
system ysgol sy'n gwella ei hun ac sy'n cynnwys gweithio mewn partneriaeth.

Darparwyd cyflwyniad i'r aelodau, o'r enw ‘Cardiff 2020 – Aiming for Excellence – a 
renewed vision for education in Cardiff’ a oedd yn cynnwys gwybodaeth am: Y 
strategaeth hyd yn hyn; Gwelliannau; Effaith gwella safonau; Heriau; 
Gweledigaeth/Cenhadaeth/Nodau Caerdydd 2020; Deilliannau rhagorol ar gyfer 
dysgwyr; Gweithlu o safon; amgylcheddau dysgu yr 21ain ganrif; system ysgol sy’n 
gwella ei hun; Ysgolion a Chaerdydd mewn partneriaeth a Chamau Nesaf.

Gwahoddodd y Cadeirydd gwestiynau a sylwadau gan yr Aelodau:

 Ystyriodd aelodau nad oedd unrhyw beth i'w wrthwynebu yn ddamcaniaethol 
ond roeddent yn bryderus ynglŷn â sut gaiff ei gyflawni; gwnaethant ddarparu 
enghreifftiau fel nad oedd cyfeiriad at fynd i’r afael â mater lleoedd ysgol neu 
anghenion dysgu ychwanegol.  
Cytunodd y Swyddogion a dweud eu bod wedi trafod beth i'w gynnwys, 
oherwydd pe baent wedi cynnwys yr holl gynlluniau cyflawni sydd o dan y 
strategaeth, byddai'n enfawr; gwnaethant ychwanegu bod Cynlluniau 
Cyflawni'r Gyfarwyddiaeth ar lefel 1, cynlluniau trefniant ysgol ayyb ar lefel 2 
ac wedyn bod cynlluniau lefel 3 wedi’u rhannu islaw hynny sy'n cynnwys yr 
holl fanylion.  Yn ogystal, nododd y Swyddogion fod ysgolion yr oedd 
ganddynt gynlluniau gwella yn cysylltu ag ymgynghorwyr her y Consortiwm.

 Gofynnodd yr aelodau beth sy’n gwneud ysgol ‘wych’.  
Dywedodd yr Aelod Cabinet fod hyn yn ddyhead ond dylem ei ddisgwyl, 
oherwydd o’r blaen bu lefel benodol o fethiant a dderbynnir.

 Sylwodd yr Aelodau ar y boblogaeth sy’n tyfu yn y Ddinas a mater 
dalgylchoedd a’r ffaith na roddwyd sylw i’r naill na’r llall yn y strategaeth.  
Yn ogystal, gofynnodd yr aelodau beth a ragwelir gan y swyddogion o ran 
Ysgolion Ffederasiwn.   Dywedodd swyddogion y byddai cynllunio ar gyfer y 
dyfodol yn dibynnu ar anghenion y meysydd sy'n cael eu datblygu; maent yn 



ceisio osgoi ffederaleiddio ac yn ceisio defnyddio cydweithredu, rhannu 
arweinyddiaeth/cyllid, adeiladu arbenigedd ayyb, oherwydd nid oes un model 
sy’n addas i bawb; mae angen iddynt edrych ar fodelau gwahanol a dod ag 
ysgolion ynghyd, gan nodi nad oes digon o Benaethiaid.

 Nododd y Cadeirydd y cyfeiriad at athrawon/arweinwyr ayyb rhagorol a 
gofynnodd a oes lle o fewn y system wobrwyo i allu denu arweinwyr rhagorol 
neu a fyddent yn cyrraedd terfyn uchaf ar eu cyflog.  
Dywedodd y Swyddogion fod rhywfaint o hyblygrwydd ond nid cymaint ag 
sydd yn Lloegr lle mae ganddynt 25% yn ogystal â phen uchaf y raddfa.  Pan 
fydd Penaethiaid yn ymgymryd ag ysgolion eraill, cydnabyddir hyn gan raddfa 
cyflogau wedi'i graddio.

 Gofynnodd yr Aelodau am nifer y swyddi gweigion ar gyfer Llywodraethwyr a 
dywedwyd wrthynt fod 150 o swyddi gweigion ar hyn o bryd a bod swyddogion 
yn ceisio blaenoriaethu pan fydd ysgolion yn cael anawsterau gyda 
chategoreiddio.

 Gofynnodd yr Aelodau am ragor o wybodaeth am gynnal a chadw ysgolion.  
Dywedodd y Swyddogion fod y celc o arian ar gyfer ailwampio ysgolion yn 
fach, bod gwaith yn cael ei wneud er darbodrwydd maint, a dyluniadau ar 
gyfer ysgolion newydd - yr un dyluniad ar dri safle yn golygu y gellid symud 
arbedion i'r gyllideb cynnal a chadw. 

 Trafododd yr Aelodau leihau niferoedd y disgyblion yn y dosbarth; byddai hyn 
yn golygu y byddai angen rhagor o athrawon.  
Fodd bynnag, sylwyd nad oedd unrhyw dystiolaeth fod lleihau niferoedd y 
disgyblion yn y dosbarth gan 5 yn cynyddu cyrhaeddiad addysgol.

Diolchodd y Cadeirydd i’r Aelod Cabinet, a’r swyddogion am fynychu’r cyfarfod, rhoi 
eu cyflwyniadau a'r datganiadau ac am ateb cwestiynau'r Aelodau. 

CYTUNWYD - Bod y Cadeirydd yn ysgrifennu ar ran y Pwyllgor at yr Aelod Cabinet 
er mwyn cyfleu eu sylwadau a’u harsylwadau. 

8 :   ADRODDIAD AR OHEBIAETH 

Nodwyd yr adroddiad gohebiaeth.

9 :   DYDDIAD Y CYFARFOD NESAF 

Bydd cyfarfod nesaf y Pwyllgor Craffu Plant a Phobl Ifanc ar 11 Gorffennaf am 4.30 
pm.

